
śrīḥ

śrīmatē rāmānujāya namaḥ

śrīmatē nigamāntamahādēśikāya namaḥ

Á Á śrīmadādivaṇśaṭhakōpayatīndra
mahādēśika maṅgaḻam Á Á

śrīśrīnivāsayatirāṇṇārāyaṇamunīśvarau Á
vīrarāghavavēdāntayatīndramabhisaṃśrayē Á Á

kanyājyēṣṭhāvatīrṇāya kāruṇyāt kamalāpatēḥ Á
ādivaṇśaṭhakōpākhyayatīndrāyāstu maṅgaḻam Á Á 1 Á Á

sākṣācchaṭhāriryōgīndraḥ samāhūya svanāmataḥ Á
pāñcajanyādikaṃ yasmai dattavāṃstasya maṅgaḻam Á Á 2 Á Á

ahōbilē śrīnṛsiṃhaḥ prēṣamantraṃ svayaṃ dadau Á
yōgirūpēṇa yasyāsmai śaṭhakōpāya maṅgaḻam Á Á 3 Á Á

bhāṣyakāraḥ punarbhūmau bhāṣyapravacanādarāt Á
yadrūpēṇāgatastasmai śaṭhakōpāya maṅgaḻam Á Á 4 Á Á

rahasyatrayasārākhyarākācandrasya vāridhiḥ Á
vēdāntadēśikassō’yamēvaṃ tarkyāya maṅgaḻam Á Á 5 Á Á

śrīnṛsiṃhadayādattaśrīmadāsthānavāridhēḥ Á
akalaṅkaḥ kalānāthō yastasmai nityamaṅgaḻam Á Á 6 Á Á

śrīvaiṣṇavasamājasya śrīsamākhyātasaṃpadaḥ Á
kāraṇaṃ yō’bhavattasmai śaṭhakōpāya maṅgaḻam Á Á 7 Á Á



śrīmadādivaṇśaṭhakōpayatīndra mahādēśika maṅgaḻam

lakṣmīnṛsiṃhakaruṇā lakṣmīviharaṇōcitaḥ Á
ya ādiśaṭhakōpākhyaḥ tasmai bhavatu maṅgaḻam Á Á 8 Á Á

yanmaṅgaḻāśāsanēna yacchanmaṅgaḻamanvaham Á
śrīnṛsiṃhassañcarati tasmai bhavatu maṅgaḻam Á Á 9 Á Á

yatkaṭākṣēṇa sarvē’pi yatsthānāgatayōginaḥ Á
śrī nṛsiṃhadayāpūrṇāḥ tanmunērmaṅgaḻaṃ sadā Á Á 10 Á Á

yacchiṣyāgryō vaidikānāṃ sārvabhaumatvamētya ca Á
ratnākarādīn kṛtavāṃstanmunērmaṅgaḻaṃ sadā Á Á 11 Á Á

nārāyaṇamunīndrākhyō yacchātrō yatkṛpāvaśāt Á
ṣaṣṭiprabandhanirmātā khalvasmai maṅgaḻaṃ sadā Á Á 12 Á Á

‡ śrīśaṭhāriyatīndrādi yōgihṛtpadmabhānavē Á
sarvatra paripūrṇāyāhōbilēśāya maṅgaḻam Á Á 13 Á Á

‡ parāṅkuśamunīndrēṇa bhaktyāsmai maṅgaḻaṃ kṛtam Á
yaḥ paṭhēt sa bhavēddhanyaḥ śrīnṛsiṃhakṛpāvaśāt Á Á 14 Á Á

śrīrāmānujasiddhāntanirdhāraṇa dhurandharaḥ Á
ādivaṇśaṭhakōpākhyayatīndrō jayatāt bhuvi Á Á 15 Á Á

Á Á iti śrīmadādivaṇśaṭhakōpayatīndra mahādēśika maṅgaḻaṃ

samāptam Á Á

